
భక్తిరసశతకసంపుటము










		
వరయ న్మానవరూపు దాల్చుతఱి భృత్యామాత్యసన్మిత్రవై

ఖరుల న్జేరి నిరంతరంబు గడువేడ్కం గొల్చుచున్నట్టివా

నరు లేనోములు నోఁచినారొ తొలిజన్మంబందు సీతాపతీ.

	మ.	
వ్రతము ల్దానజపాగ్నిహోత్రములు దేవబ్రాహ్మణారాధన

ల్గ్రతువు ల్మంత్రరహస్యము ల్సకలసత్కర్మంబులు న్నీవ నే

నితరం బేమి యెఱుంగ వేఱొకటి ని న్నీరీతిగా నమ్మితిన్

శ్రితకల్పద్రుమ యెట్లు బ్రోచెదవొ నీచిత్తంబు సీతాపతీ.

	శా.	
చెంతం జేరినఁ గూర్మి లేక యిటు గాసిం బెట్టుట ల్సూడ సా

మంతం బేమనవచ్చు ని న్నిక మహాత్మా లోఁకువౌ వారిపై

బంతం బేమిటికయ్య! 'పిచ్చుకపయిన్ బ్రహ్మాస్త్ర' మన్నట్లు నా

వంత ల్దీర్చు మొఱాలకించుమిఁక దేవా! వేగ సీతాపతీ.

	శా.	
నిచ్చ ల్బాయక కొల్చి యూరకయ పోనిచ్చెన్ననే తోఁచెనా?

గచ్చు ల్మానుము నిన్ను నే వదల లోకఖ్యాతిగాఁ జాటి ని

న్రచ్చ న్బెట్టకమాన నమ్ముము యధార్థం బింతయు న్నేర్పుచే

నిచ్చేదా రిఁక లేదు వేఁడిన ఫలం బేమయ్య సీతాపతీ.

	శా.	
కాసీజాలని మానవాధములపైఁ గబ్బంబులం జెప్పినన్

గాసింబొందుట మాత్రమే కలుగు నాకామ్యార్థము న్దోచదా

